
					Gwirwyd y dudalen hon


3. Ffordd na chenfydd llygad barcut,

Er ei bod fel haner dydd,

Ffordd ddisathar anweledig

I bawb ond perchenogion ffydd ;

Ffordd i gyfiawnhau'r annuwiol,

Ffordd i godi'r meirw 'n fyw,

Ffordd gyfreithlon i droseddwyr

I hedd a ffafor gyda Duw.



4. Ffordd a drefnwyd cyn bod amser

Yw hamlygu wrth angen rhaid,

Mewn addewid gynt yn Eden,

Pan gyhoeddwyd had y wraig ;

Dyma seiliau'r ail gyfammod,

Dyma gyngor Tri 'n Un,

Dyma'r gwin sy'n abal lloni,

Lloni calon Duw a dyn.







MAE'R dydd yn dod i'r had brenhinol





HYMN 5






1. MAE'R dydd yn dod i'r had brenhinol

Gael mordwyo tua ei gwlad,

O gaethiwed y pridd feini

I deyrnas gyda'i Tad;

Ei ffydd ty draw a dry'n olwg,

A'i gobaith eiddil yn fwyhad,

Anherfynol fydd yr anthem,

Dechafu rinwedd gwerthfawr waed.



2. Mae fy nghalon am ymadel

A phob rhyw eulunod mwy,

Am fod arnai'n sgrifenedig

Ddelw gwrthddrych llawer mwy,—

Anfeidrol deilwng i'w addoli,

Ei garu, a'i barchu, yn y byd,

